
ZULFIYA QUROLBOY QIZI HIKOYALARIDA JAMIYAT VA SHAXS
MUOMMOLARI.

Osiyo xalqaro universiteti o‘zbek tili va adabiyotini o°qitish fakulteti
1- bosqgich magistranti Salimova Nilufar Nurmuhammad gizi.

Annotatsiya: Mazkur maqolada Zulfiya Qurolboy gizi galamiga mansub
hikoyalarida jamiyat va shaxs o‘rtasidagi murakkab munosabatlar badiiy tahlil
qilinadi. Adibaning qissa va hikoyalarida inson ruhiyati, ma’naviy iztiroblar,
ijtimoiy tengsizlik, oilaviy muammolar hamda jamiyatning shaxs taqdiriga ta’siri
masalalari yoritilgani tadqiq etiladi. Asarlardagi obrazlar orgali inson gadriyati,
axlogly tanlov va ijtimoiy muhitning shaxs kamolotidagi o‘rni ochib beriladi.
Shuningdek, yozuvchining badiiy mahorati, psixologik tasvir usullari hamda
realistik yondashuvi ilmiy asosda tahlil gilinadi. Tadgigot natijasida Zulfiya
Qurolboy qizi ijodida jamiyat va shaxs muammolari zamonaviy o‘zbek
adabiyotining muhim mavzularidan biri ekani asoslab beriladi.

Kalit so‘zlar: jamiyat, shaxs, ma’naviyat, ruhiy kechinma, ijtimoiy muammao,
badiiy obraz, realizm, psixologizm, o‘zbek adabiyoti.

Annotation: This article analyzes the complex relationship between society
and the individual in the works of Zulfiya Kurolboy gizi. The author’s stories and
stories cover the issues of human psychology, spiritual suffering, social inequality,
family problems, and the influence of society on the fate of the individual. The
images in the works reveal the role of human values, moral choices, and the social
environment in the development of the individual. The writer's artistic skills,
methods of psychological depiction, and realistic approach are also analyzed on a
scientific basis. As a result of the study, it is substantiated that the problems of
society and the individual in the works of Zulfiya Kurolboy gizi are one of the
important themes of modern Uzbek literature.

AHHOTauMs: B JaHHOW CTaTbe AHAIU3UPYETCS CIO0XKHAsA B3aUMOCBS3b
oOmiecTBa U JUYHOCTU B mpousBeaeHusax 3ynbduu Kyponsboii kusu. Pacckassl u
UCTOPUM aBTOpa 3aTpParuBalOT BOIMPOCHl TICUXOJOTUU YEJIOBEKA, JTYXOBHBIX
CTpaJaHuii, COLMAIBHOTO HEPABEHCTBA, CEMEHHBIX MPOOJIEM U BIUSHUS 00IIeCTBa
Ha cyabOy nmuyHocTH. OOpasbl B MPOU3BEIACHUSX PACKPBIBAIOT POJIb YETOBEYECKUX
[IEHHOCTEW, MOPAJIbHOTO BHIOOpPAa M COLMAIBHOM CpeAbl B Pa3BUTUU JIMYHOCTH.
Hay4unplii aHamm3 Takke BKIIOYAET B CeOsl XyT0KECTBEHHOE MAcCTEPCTBO aBTOPA,
METO/Ibl TICUXOJOTHYECKOTO H300pa)K€HusT MW peajucTudeckui moaxon. B
pe3ynbTaTe ucciaeoBaHusl 000CHOBBIBAETCS, UTO MPOOJIEMBI OOIIECTBA U JINYHOCTH
B npousBeneHusIX 3yiabhun Kyponb00oi KH3M SBIAIOTCS OJHOW M3 BaXKHBIX TEM
COBPEMEHHOU y30€KCKOH JINTEPATYPHI.

KuroueBble cjioBa: 00IIECTBO, JINYHOCTb, JYXOBHOCTb, TYXOBHBIN OIIBIT,
couuangbHas mpodsieMa, XyAOKECTBEHHBbIM 00pa3, peanusM, ICUXOJIOTHU3M,
y30€eKcKas JuTepaTypa.

Zamonaviy o°‘zbek adabiyotida inson ruhiyati, jamiyatdagi ijtimoiy muammolar
hamda shaxsning ichki kechinmalarini badiiy talgin gilish muhim mavzulardan biri
hisoblanadi. Aynigsa, mustaqillik davri nasrida inson va jamiyat o‘rtasidagi
murakkab munosabatlarni haqqoniy tasvirlashga bo‘lgan intilish yanada kuchaydi.
Bu jarayonda Zulfiya Qurolboy qizi ijodi alohida o‘rin egallaydi. Adiba o‘z
asarlarida inson qalbining nozik jihatlarini, jamiyat ta’sirida yuzaga keladigan ruhiy
ziddiyatlarni hamda ma’naviy inqiroz masalalarini chuqur psixologik tasvir orqali
yoritadi. Yozuvchining hikoya va qissalarida oddiy insonlar taqdiri markaziy o‘ringa
qo‘yiladi. Asarlarda jamiyatdagi adolatsizlik, befarqlik, oilaviy muammolar, insoniy
gadriyatlarning yemirilishi kabi masalalar hayotiy vogealar asosida ochib beriladi.
Aynigsa, shaxsning ichki dunyosi bilan tashqi ijtimoiy mubhit o‘rtasidagi ziddiyatlar
badiiy konfliktning asosini tashkil etadi. Shu jihatdan adiba gahramonlari ruhiy
iztiroblari, kechinmalari va hayot sinovlari orgali o‘quvchini chuqur mushohadaga
undaydi. Zulfiya Qurolboy gizi asarlarining yana bir muhim jihati shundaki, ularda

inson gadr-qimmati va ma’naviy poklik masalasi yetakchi g‘oya sifatida namoyon

bo‘ladi. Adiba gahramonlari turli murakkab vaziyatlarda yashasalar-da, ularning
qalbidagi ezgulik, mehr va insoniylik tuyg‘ulari asar mazmunining ta’sirchanligini
oshiradi. Shu bilan birga, yozuvchi jamiyatdagi ayrim illatlar — logaydlik,
manfaatparastlik, ma’naviy tanazzul kabi holatlarni ham tanqidiy ruhda
tasvirlaydi.Adibaning badiiy mahorati, aynigsa, psixologik tasvir usullarida yaqqol
namoyon bo‘ladi. Muallif gahramon ruhiyatini ichki monolog, dialog, tasviriy
vositalar va ramziy detallar orgali ochib beradi. Natijada asarlar nafagat ijtimoiy,
balki falsafiy-psixologik mazmun kasb etadi. Bu esa yozuvchi ijodining zamonaviy
o‘zbek nasridagi o‘ziga xos o‘rnini belgilaydi. Adiba qalamiga mansub quyidagi
asarlarda jamiyat va shaxs muommolari yaqqol namoyon bo‘ladi. Zulfiya Qurolboy
qizining “Xoliq amaki” hikoyasi orqali jamiyatdagi ijtimoiy adolatsizlik, inson
qadrsizlanishi, ma’naviy tanazzul hamda oddiy insonning fojeali qismati chuqur
badiiy talqin etilgan. Asarda muallif shaxs va jamiyat o‘rtasidagi murakkab
munosabatlarni Xoliq amaki obrazi misolida ochib beradi.

Avvalo, hikoyada jamiyatning oddiy mehnatkash insonga bo‘lgan munosabati
keskin tanqid qilinadi. Xoliq amaki umr bo‘yi qora mehnat bilan yashagan, halol va
kamtar inson sifatida tasvirlanadi. Uning “huzur-halovat neligini bilmagan odam”
ekanligi ta’kidlanishi orqali muallif jamiyatda eng ko‘p mehnat gilgan gatlamning
eng ko‘p ezilishini ko‘rsatadi. Xoliq amakining avtobusda joy topolmay ezilib
turishi, birgina “bobo” degan iliq murojaatdan quvonib ketishi uning mehr va
¢’tiborga naqadar tashna ekanini anglatadi. Bu holat insoniy munosabatlarning
jamiyatda sustlashganini ifodalaydi.

Narziqul rais obrazi esa hukmronlik va mansab ortidan insoniylikni yo‘qotgan
qatlam timsolidir. Raisning Xoliq amakining anorlarini yo‘lga sochib yuborishi
oddiy vogea emas, balki kambag‘al insonning or-nomusi va mehnatini tahgirlash
ramzidir. Muallif shu epizod orgali jamiyatdagi ijtimoiy tabagalanish va
kuchlilarning zaiflarga nisbatan zulmini ochib beradi. Aynigsa, raisning “Ko‘tar
qgopingni! Hoziroq dalaga jo‘na!” degan buyruq ohangi totalitar boshqaruv muhitini

eslatadi. Bu yerda shaxsning erki va gadri mutlago mensilmaydi.

Hikoyada odamlarning logaydligi ham muhim muammo sifatida tasvirlangan. Xoliq
amakining o‘lim to‘shagidagi holati atrofdagilarni chuqur qayg‘uga solmaydi,
aksincha, ko‘pchilik o‘z manfaatini o‘ylaydi. Kimdir sigirining tug‘ishini, yana
kimdir uyidagi tashvishini o‘ylaydi. Norto‘xtaning “Hammamiz ham ishli, tashvishli
odammiz” degan gapi jamiyatdagi ma’naviy yemirilishning yorqin dalilidir. Inson
hayoti oddiy tashvishlardan ham arzimas darajaga tushib golgan.

Asarda shaxsning ichki fojeasi ham kuchli ochilgan. Xoliq amaki butun umr
jamiyatdan qo‘rqib, andisha qilib yashaydi. Uni haqorat qilishadi, urishadi,
tahgirlashadi, ammo u garshilik gilolmaydi. Bu holat mustabid muhitda yashagan
inson ruhiyatining sinishini  ko‘rsatadi. Ammo o‘lim oldida u barcha
munosabatlardan yuz o‘giradi. Qarindoshlaridan rozi-rizolik so‘ramasligi, yuzini
ters burib yotishi — uning ichki noroziligi va butun umr yig‘ilib kelgan alamining
ramziy ifodasidir.

Muallif hikoya yakunida yanada dahshatli hagigatni ochadi: garindoshlar va
qo‘shnilar “baribir o‘ladi-ku” degan fikr bilan uning o‘limini tezlashtirishga rozilik
berishadi. Bu holat jamiyatdagi insonparvarlik tuyg‘ularining yemirilganini
ko‘rsatadi. Inson gadri yo‘qolgan joyda mehr-ogibat ham, vijdon ham zaiflashadi.
“Xoliq amaki” hikoyasi orqali muallif jamiyatdagi adolatsizlik, inson gadrining
pasayishi, ma’naviy tanazzul va oddiy inson fojeasini ta’sirchan tasvirlaydi. Xoliq
amaki obrazi jamiyat zulmi ostida ezilgan, ammo galban pok va insoniyligini
yo‘gotmagan shaxs timsoli sifatida namoyon bo‘ladi.

Zulfiya Qurolboy qgizi galamiga mansub "Kuygan shahar" hikoyasida inson
ruhiyati, jamiyatning befargligi va shaxs fojeasi chuqur psixologik tasvirlar orqali
ochib beriladi. Asar markazida xotirasini yo‘qotgan kampir obrazi turadi. Muallif
uning taqdiri orqali nafaqat bir insonning ruhiy fojeasini, balki jamiyatdagi ma’naviy
muammolarni ham yoritadi.

Hikoyada eng avvalo shaxsning ruhiy iztiroblari tasvirlangan. Kampir o‘tmishdagi
dahshatli fojealar — uyining yonib ketishi, farzandlarining halok bo‘lishi, oilasining

parchalanishi kabi og‘rigli vogealarni ko‘tara olmay, ruhiy muvozanatini yo‘qotadi.

Natijada uning xotirasi “bir lahzalik umr” bilan cheklanib goladi. Bu holat inson
ruhiyatining haddan tashqari azobga bardosh berolmasligini ko‘rsatadi. Doktorning
“Telbalik ham insonni ko‘p azoblardan qutqaradi” degan fikri ham shuni anglatadi.
Muallif ruhiy kasallikni oddiy jinnilik emas, balki hayotning og‘ir zarbalaridan
himoya qiluvchi fojeali holat sifatida talqin giladi.

Asarda jamiyatning ruhiy xastalikka munosabati ham tangid gilinadi. Kampir
atrofdagilar nazarida tushunarsiz, ortiqcha tashvish tug‘dirayotgan odamga aylanadi.
O‘g‘li Akbar esa onasining kasalligidan charchagan, u bilan yashashni “aktyorlik”’ka
qiyoslaydi. “Men Akbarman, lekin Davron degan yigitning rolida chiqishim kerak”
degan jumla shaxsiy fojeaning nagadar chuqurligini ochib beradi. Bu yerda
Insonning o‘zligini yo‘qotishi, o‘tmish soyasida yashashi muammosi ilgari surilgan.

Bundan tashqari, hikoyada avlodlar o‘rtasidagi ruhiy masofa ham ko‘rsatiladi.
Akbar onasini yaxshi ko‘radi, uni tashlab qo‘ymaydi, ammo baribir ich-ichidan
charchagan. Uning mehr va sabr o‘rtasidagi ichki kurashi juda tabiiy tasvirlangan.
Juvon obrazi esa insoniylik va mehr timsoli sifatida namoyon bo‘ladi. U kampirni
tushunishga harakat qiladi, “Oyim idrok qila olmasligi mumkin, lekin xafa
qilishganda ko‘ngillari og‘riydi” degan gaplari orqali ruhiy kasal inson ham
tuyg‘uga ega ekanini eslatadi.Hikoyada jamiyatning yolg‘izlik muammosi ham
muhim o‘rin tutadi. Kampir “hududsiz zulmat ichida yashardi” degan tasvir uning
nafagat xotirasiz, balki mehrsiz va tayanchsiz golganini bildiradi. U eski uyiga
gayta-qayta boradi, chunki xotira insonning yagona ruhiy tayanchi hisoblanadi.
Ammo endi 0‘sha uy ham begonalashgan. Muallif “xotiralar yonmaydi” degan tasvir
orqali inson qalbidagi og‘riglar vaqt o‘tishi bilan ham yo‘qolmasligini ko‘rsatadi.

Asar yakunidagi kampirning g‘oyib bo‘lishi ramziy ma’noga ega. U faqat jismonan
emas, balki jamiyat xotirasidan ham o‘chib ketgandek tasvirlanadi. “Kampir
yo‘qolgan xotirasi singari izsiz yo‘qolgandi” degan jumla insonning ruhiy va
ma’naviy yo‘qolishini chuqur falsafiy mazmunda ifodalaydi. Hikoyada jamiyat va
shaxs muammolari ruhiy fojea, yolg‘izlik, xotira, mehr yetishmasligi va

insoniylikning zaiflashuvi orgali ochib berilgan. Muallif inson galbining eng nozik

jihatlarini tasvirlash orqali kitobxonni jamiyatdagi ruhiy va ma’naviy muammolar
hagida chuqur o‘ylashga undaydi.Zulfiya Qurolboy gizi hikoyalarida shaxs va
jamiyat muammolari o‘ziga xos badiiy-uslubiy mahorat bilan yoritilgan. Adiba
asarlarida oddiy inson taqdiri orqali jamiyatdagi ijtimoiy tengsizlik, ma’naviy
tanazzul, inson qadrsizlanishi, ruhiy yolg‘izlik va mehr-ogibatning susayishi kabi
dolzarb muammolar ochib beriladi. Muallif ko‘proq jamiyatning e’tiboridan chetda
golgan, dardini ichiga yutib yashaydigan insonlar obrazini tasvirlash orgali inson
ruhiyatining murakkab qatlamlarini ko‘rsatishga intiladi.

Yozuvchi gahramonlari, asosan, hayotning og‘ir sinovlari ostida ezilgan, biroq
qalban pok va halol insonlardir. Xoliq amaki, xotirasini yo‘qotgan kampir singari
obrazlar orqali insonning jamiyatdagi o‘rni, uning qadr-qimmati va ruhiy
kechinmalari chuqur ochiladi. Bu qahramonlar jamiyatdagi befarqlik, zo‘ravonlik,
logaydlik va adolatsizlik qurboni sifatida gavdalanadi. Aynigsa, insoniy mehr va
e’tiborning yetishmasligi ularning fojeasini yanada kuchaytiradi. Zulfiya Qurolboy
gizi hikoyalarining yana bir muhim jihati shundaki, muallif jamiyatdagi
muammolarni fagat tashgi vogelik orgali emas, balki inson ruhiyati orqali
tasvirlaydi. Ruhiy iztirob, qo‘rquv, yolg‘izlik, xotira va armon motivlari asarlarning
g‘oyaviy asosini tashkil etadi. Shu sababli adiba hikoyalari nafagat ijtimoiy, balki
chuqur psixologik mazmunga ham ega.

Xulosa qilib aytganda, Zulfiya Qurolboy gizi hikoyalari inson va jamiyat
munosabatlarini haqqoniy va ta’sirchan aks ettirgan badiiy asarlar hisoblanadi.
Adiba oddiy inson qalbidagi og‘riglarni tasvirlash orgali kitobxonni jamiyatdagi
ma’naviy muammolar, inson gadrini anglash va mehr-ogibatning ahamiyati hagida
chuqur mushohada yuritishga undaydi.

